XX. Lindau, 11. Mdrz 1455

Graf Hugo von Montfort, Wolfhart [V.] und seine Sohne Wolfhart [VI.], Sigmund [I.] und
Ulrich von Brandis sowie Peterman von Raron bestdtigen die durch Ulrich von Matsch erfolgte
Bezahlung von 1'100 Gulden an die geschuldetete Geldsumme von 3'000 Gulden.

Or: SLA, Schlossarchiv Churburg, Kasten A, Nr.273.— Perg. — zwei Siegel anhangend. — Vermerk auf der
Riickseite: A.1455. | Ain quittung vom grauen vonn Montfort | vand den vonn Brandiss vmb XI¢ guldin.
| 1100 fl. | Fur vogt Vlrich graf von Matsch.

Regest: LUB I (c¢g) n. Thommen IV, Nr. 182, S. 187f.; Ladurner, Matsch, Heft 17, S.223.

Druck: Thommen IV, Nr. 182, S. 187f. (Auszug).

“Wie diss nachbenémpten Hug graue von Montfort!, herre zu Rontenuels? etc.,
Wolfhart von Brandiss® der elter vnd Wolfhart?, | Sigmund® vnd Virich von
Brandiss®, sin elich sun, vnd Peterman von Rarow?’, alle funff fryen, vergehent alle
offenlich | vnd tind kund allermengclich mit disem brief. Als vns denn der wolgeboren vogt
Virich von Métsch?®, graue von Kirchberg?, | der junger, vnser lieber swiger, druw tusent
rinischer guldin schuldig ist, nach lut vnd sag des schuldbriefs, so wir deshalb | von im versigelt
innhaben. Vnd als nun derselb vnnser hoptbrief vnder anderm innhalt, dass er vns ailfhunder
rinischer | guldin vff Sant Dorotheen der hailigen Junckfrowen tag néchst vergangen, geben
vnd bezaln solt haben. Also bekennen | wir mit disem brief, dass vnd der vorgenant vogt
Virich von Métsch, die egenanten ailthundert guldin, so vns vff den | obgenanten Sant
Dorotheen tag nachst vergangen von im verfallen sind, nach lut des egemeldten hoptbriefs
vff hut disen | tag dato diz briefs also bar geben vnd bezalt hat. Vnd also so lassen vnd sagen
wir mit disem brief fur vns vnd | alle vnser erben den egenanten vogt Virich von Mitsch
vnd sin erben, vmb die vorgenanten ailfhundert rinisch guldin in | dem obgemeldten vnserm
hoptbrief quit ledig vnd los, doch vsgenommen, ob das ware, das der obgenant vogt Vlrich
von | Matsch oder sin erben die andern summe geltz vff zil vnd tag, vnd in der mass, als das
der egemeldt vnser hoptbrief | innhalt nit richtent vnd bezaltent, das denn diss quitiern vnd 6ch
diser brief vns vnd vnsern erben an den artickeln, penen | vnd gerechtigkait, so in demselben
vorgemeldten vnserm hoptbrief begriffen sind vnd geschriben stand, vnschadlich vnd ganz |
vnd gar vnuergriffen sin, sonder das es by denselben artickeln vnd pénen in vnserm
offtgemeldten hoptbrief begriffen, be- | lieben vnd bestand sol vngeuerlich. Vnd des alles zu
offem warem vrkund vnd vestung, so haben wir obgenanten Wolfhart | von Brandiss der
elter vnd Peterman von Rarow, beid vnsre aigne insigel fur vns vnd den obgenanten graf
Hugen von Montfort | vnd insonder ich, obgenanter Wolfhart von Brandiss der elter,
fur die obgenante min stin vnd fur vnser aller erben offenlich tin | hencken an disen brief.
Darunder wir, vorgenanten graf Hug von Monfort, gebrestenhalb vnsers insigels, vnd wir,
vorgenant | Wolfhart,Sigmund vnd Vlirich von Brandiss , vns aller vorgeschriben ding

also verbunden haben, der geben ist zu Lindow'® an | dem nachsten zinstag nach dem sontag



in der vasten, als man in der Hailigen Kirchen singet Oculi, in dem jar, do man | zalt nach der

geburt Cristi tusent vierhundert vnd im funff vnd funffzigisten jare. |

